
Näimilito, mii lii èuolmâdum eres ko evangelâš-luuteerlâš kirho kevttim 
oornigist, puáhtá sivnedið, jis vihkâpaarâ nuuvt táttu (KO 2: 20). 

Näimilito sivnedem tábáhtuvá kirhoost teikâ eres saajeest taðe mield ko 
ääšiuásásiih tast pappáin suápih. 

Muusik valjiimist kalga väldið vuotân toimâttâs immeelpalvâlusluándu. 
Toimâttâsâst kolgâèèij leðe kuittâg ohtâ salmâ. Muusiikist västid kanttor, já tast 
puáhtá táárbu mield savâstâllâð suin. 

Sivnedem várás paarâ asâttât álttár (paapâ) oovdân nuuvt, et nissoon lii almaa 
èi¾etpeln. 

I Laiðiittâs 

*1. Laiðiittâsmuusik 
Laiðiittâsmuusik puáhtá leðe èuojânâsmuusik teikâ salmâ. 

2. Álgusivnádâs 

Sivnádâs 
Álgusivnádâs puáhtá celkkið teikâ lávluð. 

P Eeji já + Alge já Pase Jiegâ noomân. 

S Aamen. 

Vuárutiervâttâs 

P Hiärrá liävus tiigijn. 

S Nuuvt še liävus sun tuu-uv jieggáin. 

3. Laiðiittâssäänih 
Laiðiittâssaanijd puáhtá rähtið meiddei rijjâht. Pappâ ráhtá laiðiittâssaanijd jieš 
teikâ kiävttá èuávvuvâš molsâiävtuid. 

P Rähis usteveh, NN já NN. Tuoi leppee puáttám Immeel 
muáðui oovdân áánnuð näimilittosâd Immeel sivnádâs. 
Ráámmáttist iättoo: ”Immeel sivnedij ulmuu jieijâs kovveen, 

Immeel kovveen sun suu sivnedij, almajin já nisonin sun 
sivnedij sii. Immeel sivnedij sii.” (1. Moos. 1: 27–28) 

TEIKÂ 

P Rähis usteveh, NN já NN. Lep Immeel muáðui oovdâst 
táttumin näimilittosâd suu sivnádâs. Jeesus iätá: ”Maailm 
aalgâst Immeel sivnedij ulmuu almajin já nisonin. Tondiet 
almai kuáðá eejis já eenis já ohtân eemeedis, nuuvt et taah 
kyevtis šoddâv ohtân uá¾¾in. Nuuvt suoi iävá innig lah 
kyehti, suoi lává ohtâ. Já maid Immeel lii ohtâdâm, tom iälus 
olmooš iärut.” (Mark. 10: 6-9) 

4.  Psalmâ 
Puáhtá kevttið meiddei kirkkoive äigimudo teikâ eres psaalmâid. 

Psaalmâ puáhtá lávluð teikâ luuhâð. Ton aalgâst já loopâst puáhtá 
leðe antifoni. 

Psaalmân labdoo Uccâ kunnee. Ton saajeest puáhtá kevttið 
salmâveerstâ 60:8. Uccâ kunnee kuáððoo meddâl vástuääigi, 5. 
vástuääigi pasepeeivi rääjist. 

Antifoni 

Räjittem lii Immeel rähisvuotâ, 
avalávt sun lii mijjân oskolâš. 

Ps. 117: 2 

TEIKÂ 

Tun, Hiärrá, lah lannaam já torvopáikkám, 
Imelâm, tunjin mun turvâstâm. 

Ps. 91: 2 

Psalmâ 

Tot, kote áásá Alemuu syejeest 
já ijâstâl Puohváldálii suoivust, iätá näävt: 
 ”Tun, Hiärrá, lah lannaam já torvopáikkám, 

 Imelâm, tunjin mun turvâstâm.” 
Hiärrá lebbee suájáidis tuu oolâ, 
já tun lah torvoost toi vyelni. 
Suu oskolâšvuotâ lii tunjin muvrâ já kolbâ. 
 Torvonâd lii Hiärrá, 
 páikkád lii Alemuu syejeest.  

Ps. 91: 1–2, 4, 9 

TEIKÂ 

Hiärrá lii lyetittettee puoh sanijnis, 
oskolâš puoh tavoinis. 
 Puohah keèèih vyerdimáin tunjin, 
 já tun adelah sijjân piämu rievtis ääigi. 
Tun leehah kieðâidâd 
já pyerivuoðâstâd piemah puoh mii iälá. 
 Hiärrá lii puohâst rievtismielâlâš, 
 sun lii oskolâš puoh tavoinis. 
Sun lii alda tom, kii èuárvu suu iššeen, 
tom, kote jurgâlât suu piälán. 
 Sun tiävdá toi ánumijd, kiäh sust paleh, 
 sun kulá sii èuárvum já iššeed sii. 

Ps. 145: 13, 15–19 

TEIKÂ 

Teedi muu seeilân vááimud vuástá, 
piejâ seeilân kietâruottâsâd páádán. 
 Rähisvuotâ lii kievrâ tego jäämmim, 
 kiijves já kallaanmettum tego tuonâ. 
Ton acâkkistem lii tuulâ acâkkistem, 
ton tullânjuovèâ lii Hiärá njuovèâtullâ. 
 Stuorrâ èääsih iä pyevti tom èaskâdið, 
 virde tulve ij tuálvu tom miäldásis. 

Jis kiinii falâèèij tááluid já tävirijd 
rähisvuoðâ hadden, 
sun uá¾uèèij tuše nubij pilhe. 

Lavl. l. 8: 6–7 

Uccâ kunnee 

Kunnee Iäèán já Aalgan 
já Pase Jiegân, 
 tego lâi aalgâst, tääl lii já ain, 
 avalâšvuoðâst avalâšvuotân. Aamen. 

Antifoni kiärdoo 

5. Rukkoos 
Rukkoosav¾uuttâs puáhtá èuávvuð uánihis joskis rukkoos. 

1. Pase Immeel, almalâš Iäèèám, 
tun lah rähisvuoðâ nuvâhánnáá käldee. 
Kijtto näimilito läähjist. 
Iššeed pelikuoimijd anneeð huolâ kyeimi kyeimistis, 
nuuvt et sunnuu koskâsâš rähisvuotâ šodâèèij nanosubbon. 
Kuulâ mii Jeesus Kristus tiet. 

2. Puohváldálâš Immeel. 
Tun sivnedih ulmuu eellið oovtâst almajin já nisonin 
já sivnájih sunnuu. 
Adde pelikuoimijd koskânâs rähisvuoðâ. 
Iššeed sunnuu pissooð oskolâ¾¾ân 
já rähistið kyeimi kyeimis šiev já paas peeivij. 
Taam ruhâdâllâp mii Hiärá Jeesus noomâst. 

3. Immeel, puohâi sivnedeijee. 
Tun adelah näimilittoost almaa já nissoon 
pelikyeimin kyeimi kuáimásis 

Mij kijttep tuu tast, 
et meiddei näimilitto suonjârd 
sivnedempargood pyerivuoðâ já muèèâdvuoðâ. 
Adde sivnádâsâd NN já NN liiton, 
et suoi tast uá¾uèèáin tevdið tuu adelem tooimâ 
já väldið kijttevâ¾¾ân vuástá eellim laahjijd. 
Kuulâ mii tun, kote lah puoh pyerivuoðâ käldee. 

4. Almalâš Eeèi. 
Rähisvuoðâstâd lah asâttâm näimilito 
já koèèom pelikuoimijd eellið sáánád mield. 
Iššeed sii rähistið kyeimi kyeimis, 
tego Kristus rähistij servikode. 
Iššeed pelikuoimijd anneeð näimilittoos passeen 
já nuávdittið eellimstis tuu táátu. 
Adde sunnui vyeimi pissooð kyeimi kuáimásis oskolâ¾¾ân. 
Kuulâ mii Algaad Jeesus Kristus, 
mii Hiärá tiet. 

6. Ráámmátluuhâm 
Lohhoo ohtâ teikâ mottoom èuávvuvâš ráámmátteevstâin. Puáhtá kevttið 
meiddei ráámmátteevstâid kirkkoive äigipuudâ mield teikâ eres ráámmátteevs-
tâid. 

Lohhee almoot ráámmátpitá. 

Ráámmátluhâmân puáhtá labdeð vástádâs (psaalmâ, saalmâ, lavluu, èuojânâs-
muusik teikâ joskis smietâdem). 

1. Moos. 1: 27–28 

Immeel sivnedij ulmuu kovenis, Immeel kovveen sun suu 
sivnedij, almajin já nisonin sun sivnedij sunnuu. Immeel 
sivnedij sunnuu já eeðâi sunnui: ”Kolgâvettee leðe 
heeðâlmliih, lasanið já tevdið eennâm já aimâkkâššâð tom. 

Haldâšið meerâ kuolijd, alme luudijd já puoh, mii eennâm 
alne iälá já liihâd.” 

1. Kor. 13: 1, 4–8, 13 

Veik mun sárnuèèim ulmui já e¿gâlij kielâigijn mut must 
váiluèèij rähisvuotâ, lièèim tuše skilkkee veški teikâ 
skilijdeijee symbaal. 

Rähisvuotâ lii kierdâvâš, rähisvuotâ lii lääðis. Rähisvuotâ ij 
kaaðâšt, ij räämid, ij rammuustâl, ij kevâttât vyevittemeht, ij 
uusâ jieijâs oovdâ, ij njunáduu, ij muuštâè kierdum paaid, ij 
illood puástuvuoðâst mut illood tuotâvuoðâ vyeitidijn. Puoh 
tot killáá, puohâst osko, puohâst tuáivu, puoh tot killáá. 
Rähisvuotâ ij kuássin lappuu. 

Nuuvt pisoh taah kulmâ: osko, tuáivu já rähisvuotâ. Mut 
stuárráámus toin lii rähisvuotâ. 

Ef. 4: 32 – 5: 2 

Kolgâvetteð leðe kyeimi kuáimásâd ustevliih já láðáseh já 
adelið kyeimi kuáimásâd addâgâs, tego Immeel-uv lii adelâm 
tijjân addâgâs Kristus tiet. Toollâð tääl Immeel ovdâko-
venâd, leppeðhân suu rähis párnááh. Rähisvuotâ joðettus 
elimâd, liihân Kristus-uv rähistâm mii já adelâm mii tiet 
jieijâs adaldâhhân, šievoopsâg uhren Imelân. 

Fil. 4: 4–7 

Ilodið ain Hiärást! Eeðâm vala ohtii: ilodið! Puáðus tii 
läðisvuotâ puohâi ulmui tiätun. Hiärrá lii jo alda. Elleð 
huolât masten, mut pyehtið ain tom, maid taarbâšvetteð, 
ruhâdâlmáin, ánumáin já kijttemáin Immeel tiätun. Talle 
Immeel ráávhu, mii lii puoh ibárdâs paajaabeln, varjâl 
váimuidâd já jurduidâd, nuuvt et pisovetteð Kristusist 
Jeesusist. 

Kol. 3: 12–14 

Tij, kiäh leppeð Immeel väljejum ulmuuh, paseh já sunjin 
rákkáseh, kárvudâttâð tääl váimulii ärmittetteevuotân, 
ustevlâšvuotân, vyeligâšvuotân, läðisvuotân já kierdâvâš-
vuotân. Anneeð huolâ, et piergiivetteð koskânâd, adelið 
kyeimi kuáimásâd addâgâs, veik tist lièij-uv aggâ läittimân. 
Tego Hiärrá lii adelâm tijjân addâgâs, nuuvt adelið tij-uv. 
Mut puoh ruvnân puáðus rähisvuotâ, tastko tot taha puoh 
tievâslâ¾¾ân. 

1. Joh. 4: 9, 11–12 

Tast Immeel rähisvuotâ almostui mii koskâvuotân, et sun 
vuolgâttij áinoo Algees maailmân adelið mijjân eellim. Rähis 
usteveh! Ko Immeel lii mii näävt rähistâm, kolgâp mij-uv 
rähistið kyeimi kuáimán. Immeel ij lah kihheen kuássin 
uáinám. Mut jis mij rähistep kyeimi kuáimán, Immeel piso 
mist já suu rähisvuotâ lii juksâm mist mittomeres. 

Matt. 19: 4–6 

 Jeesus iätá: 

Eppeð-uv lah luuhâm, et Sivnedeijee áálgust raahtij ulmuu 
almajin já nisonin? Tondiet almai kuáðá eejis já eenis já 
ohtân kálgusis, nuuvt et taat kyevtis šoddâv ohtân uáèèin. 
Suoi iävá tääl innig lah kyehti, suoi lává ohtâ. Já maid 
Immeel lii ohtâdâm, tom iälus olmooš iärut. 

Joh. 2: 1–11 

Oho kuálmád peeivi viettii Galilea Kaanast heejâid. Jeesus 
enni lâi tobbeen, já meiddei Jeesus já suu máttááttâspárnááh 
lijjii kuèèum heejáid. Vijni nuuvâi koskân, já enni eeðâi 
Jeesusân: ”Sist ij lah vijni.” Mut Jeesus västidij: ”Tipte muu 

orrooð, kálgu. Muu äigi ij lah vala puáttám.” Suu enni eeðâi 
palvâleijeid: ”Maid sun tijjân sárnu–uv, porgâð nuuvt.” 

Tobbeen lijjii kuttâ keðgièäcilite juudalâš uðhij mield 
putestem várás; toh kessii muáddi mito. Jeesus eeðâi palvâ-
leijeid: ”Tevdið liitijd èassijn”, já sij tevdii taid roobdâi 
táásá. Talle sun eeðâi: ”Väldið tääl tast já tuálvuð tuálui 
koccei”, já sij tolvuu. Koccee keèèâlistij èääsi: tot lâi muttum 
vijnin. Nubenáál ko palvâleijeeh, kiäh lijjii èääsi litteest 
váldám, sun ij tiättám, kost vijni lâi puáttám. Sun koèoi irge 
já eeðâi: ”Puohah fäälih vistig šiev viijni já talle, ko kyesih 
älgih uáiváduð, hyeneeb. Mut tun lah šiäštám šiev viijni taan 
räi.” 

Taat lâi Jeesus tobdospargoin vuossmuš, já sun poorgâi tom 
Galilea Kaanast. Sun almottij toin kirkesvuoðâs, já suu mát-
tááttâspárnááh uskuu sunjin. 

Joh. 15: 9–12 

 Jeesus iätá: 

”Tego Eeèi lii rähistâm muu, nuuvt lam mun rähistâm tii. 
Pissooð muu rähisvuoðâst. Jis nuávditvetteð muu pákkumijd, 
tij pisovetteð muu rähisvuoðâst, tego mun lam nuávdittâm 
Iäèèán pákkumijd já pisom suu rähisvuoðâst. Lam sárnum 
tijjân taam, et tist lièij muu ilo jieijâd vááimuin já tii ilo 
šodâèèij tievâslâ¾¾ân. Muu pákkum lii taat: rähistið kyeimi 
kuáimád tego mun lam rähistâm tii.” 

7. Saahâ 
Pappâ sárnu rijjâht teikâ kiävttá näimiliiton vihkâm saavâid. Saavâst kolgâèèij 
kietâdâllâð èuávvuvâš fáádáid: 

- näimilitto Immeel asâttem oornigin 

- näimilitto pelikuoimij šoddâm saijeen 

- peerâ ohtâsâškode vuáðuohtâdâhhân 

- ilo já kijttevâšvuotâ 

- rähisvuotâ já oskolâšvuotâ 

- tobdo já táttu 

- addâgâsáánnum já -adelem 

- huolhij já ustevij toorjâ 

Taan saajeest puáhtá kevttið meiddei Näimiliiton vihkâm myenster 4A saavâid 
(pittá 9). 

III Sivnedem 
Servikodde puáhtá èuá¾¾uð pitái 8–9 ääigi. 

8. Koèèâmušah 

P Tuoi leppee puáttám Immeel muáðui oovdân táttuð suu 
sivnádâs näimilittosâd. 

Pappâ koijâd irgeest: 

NN, táátuh-uv näimilitostâd, ko lah tääl naaijâm NN:áin / 
NN:ijn, èäittið sunjin oskolâšvuoðâ já rähisvuoðâ mieti- já 
vyestikeevâdijn? 

Vástádâs: 

Táátum. 
Pappâ koijâd myerssest: 

NN, táátuh-uv näimilitostâd, ko lah tääl naaijâm NN:áin / 
NN:ijn, èäittið sunjin oskolâšvuoðâ já rähisvuoðâ mieti- já 
vyestikeevâdijn? 

Vástádâs: 

Táátum. 

9. Pelikuoimij sivnedem 
Vihkâpaarâ luáštádât idduidis oolâ, jis máhðulâš. 

P [Immeel, almalâš Eeèi, 
adelus tunnui iiloos já sivnádâsâs. 

 Immeel áinoo Alge 
liävus pyerivuoðâstis tunnuin nuuvt ilo ko murrâš peeivij. 

 Immeel, Pase Jieggâ, 
áásus tunnust já kulgâttus avalávt rähisvuoðâs tunnuu 

váimoid. ] 

 Sivnedus tunnuu kulmâohtâsâš Immeel,  
Eeèi já (+) Alge já Pase Jieggâ. 

 TEIKÂ 

P [Immeel Jieggâ läiðejus tunnuu, 
Immeel vyeimi varjâlus tunnuu, 
Immeel vijsesvuotâ máttááttus tunnuu, 
Immeel kietâ suojâlus tunnuu, 
Immeel luoddâ adelus tunnui sunde]. 

 Sivnedus tunnuu, NN já NN, puohváldálâš já ármugâs 
Immeel, 
Eeèi já (+) Alge já Pase Jieggâ. Aamen. 

 TEIKÂ 

P Hiärrám Jeesus Kristus ármu já Immeel rähisvuotâ já Pase 
Jiegâ uásálâšvuotâ liävus tunnuin. 

S Aamen. 

10.   Salmâ 
Saalmâ saajeest puáhtá leðe eres hiäivulâš muusik. 

11. Ohtâsâ¹ ovdârukkoos 
Rukkoos puáhtá rähtið meiddei rijjâht. Mieldiorrooh pyehtih väldið uási rukkoos 
rähtimân. 

P/O Ruhâdâllup. 

1. Immeel, rähis almalâš Eeèi. Ruhâdâllâp sivnádâsâd NN:n já 
NN:n. Sivned sunnuu pääihi. Nanosmit sunnuu koskâsâš 
rähisvuoðâ. Adde sunnui ovdâsvástádâstobdo já oskolâš-
vuoðâ. Iššeed sunnuu vyeittið kivsádâsâid. Varjâl sunnuu 
rummâš já siälu. Jooðeet sunnuu ubâ eellim ääigi já adde 
iššáád eellim vädis peivijd. Nanosmit sunnust osko já tuáivu. 
Tuálvu sunnuu ohtii avalii pááikán, kirkesvuotân. Kuulâ 
rukosân Hiärrám Jeesus noomâst. 

2. Puohváldálâš Immeel. Jis tun jieh huksii táálu, te 
huksejeijeeh pargeh tušij tiet. Oovtâst täid pelikuoimijd 
kyeimi kuáimásis rähisvuoðáin já passoot sunnuu näimilito 
noomâd kunnen. Iššeed sunnuu huksið pääihi, mast osko, 
tuáivu já rähisvuotâ haldâèèeh. Adde sunnui Pase Jieggâd, 
nuuvt et suoi iäláèèáin ráávhust tuu sivnádâsâst. Iššeed 
sunnuu kištottâllâð oskoost já tuálvu sunnuu ohtii alme 
pááikán. Kuulâ mii Jeesus Kristus, mii Hiärá tiet. 

3. Immeel, mij kijttep tuu rähisvuoðâ adalduvâst. Sivned NN já 
NN, kiäh lává ovdâstâd naaijâm. Mij kijttep tuu tast, et suoi 
rähistává kyeimi kyeimis, lyettiv kyeimi kuáimásis já táttuv 
anneeð kyeimi kyeimistis huolâ èooðâ elimis. Ruokâsmit 
sunnuu šoddâð ain aldasub ohtâvuotân, nuuvt et mihheen ij 
iäruttièèii sunnuu. Iššeed sunnuu puoh elimis puudâin 
rähistið kyeimi kyeimis já pissooð kyeimi kuáimásis 
oskolâ¾¾ân. Varjâl sunnuu puácuvuoðâst já luhottesvuoðâin, 
puohâst, mii puávtáèèij vahâgittið. Jis miinii killáámušâid 
tiäivá, adde tom tuálvuð sunnuu ain aldeláá kyeimi kyeimis 
já tuu. Taam ruhâdâllâp Jeesus Kristus peht. 

S Aamen. 

12. Mii Eeèi 
Hiärá rukkoos ciälkkoo oovtâ jienân. 

S Mii Eeèi, kote lah oolmijn. 
Pasottum liävus tuu nommâ. 
Puáðus tuu väldikodde. 
Šados tuu táttu meid eennâm alne nuuvtko almeest. 
Adde mijjân onnáá peeivi mii jyehipiäiválii leeibi. 
Já adde mijjân mii suddoid addâgâs, 
nuuvtko mij-uv addâgâs adelep toid, 
kiäh láá mii vuástá rikkom. 
Já ele jooðeet mii kivsádâsân, 
mut peesti mii paast. 
Tastko tuu lii väldikodde já vyeimi já kunnee nuvâhánnáá. 
Aamen. 

13. Sivnádâs 
Sivnádâs ma¿a pappâ addel pelikuoimijd Ráámmát. 

P Hiärrá sivnedus tii já varjâlus tii. 
Hiärrá èuovvâdus muáðuidis tijjân 
já liävus tijjân ármulâš. 
Hiärrá jurgâlus muáðuidis tii piälán 
já adelus tijjân ráávhu. 
Eeji já + Alge já Pase Jiegâ noomân. 

S Aamen. 

14.   Vuolgâttem 
Av¾uuttâs iättoo tallan ovdil vuolguu. 

P Vyelgið ráávhust já palvâlið Hiärá ilodin. 

*15. Loppâmuusik 
Loppâmuusik puáhtá leðe salmâ, laavlâ já/teikâ èuojânâsmuusik. 


